
ఉద్భటారాధ్యచరిత్రము











		
ఒదిగి గ్రాసార్థమై యొకని సేవింపఁ బ్రా

        ప్తంబైన మది సంకటంబు వాయ

ఘనవయోమదమునఁ గన్నుగానక త్రిమ్మ

        రఁగ సంభవిల్లిన రట్టు వాయ



	 







	గీ.	
ఆమయంబులచేనైన యలఁత వాయ

కర్మపాశంబు చుట్టిన కట్లు వాయ

చేరి కన్నుల కతిథిఁగాఁ జేయవలయు

నసమలోచను తలపూవు నభ్రగంగ.

	చ.	
జ్వరము పయోవగాహమున వర్ధిలు మానఁగ నేర దందు రి

ద్ధరపయి వైద్యు లెల్ల వసుధాతలనాయక! కాశిలోన నం

బరతటి నీజలస్ఫురణఁ బాపమహాజ్వర మాఱుఁ గ్రొత్త శ్రీ

కర హర వైద్యపుంగవ నికామ దయోదయబృంభణంబునన్.

	సీ.	
మెట్టనీ ధర చుట్టు మెట్టకుండినవాఁడ

        మృడుని పట్టణవీథి మెట్టఁడేని

ఆడనీ తీర్థంబు లాడకుండినవాఁడ

        యభ్రవాహినిఁ దీర్థమాడఁడేని

చూడనీ యఖిలంబుఁ జూడకుండినవాఁడఁ

        గాశీస్థితులఁ జూడఁగలుగఁడేని

కొలువనీ వేల్పులఁ గొలువకుండినవాఁడ

        గోరాజవాహనుఁ గొలువఁడేని



	 







	గీ.	
చదువనీ వేదముల్ నాల్గు చదువకున్న

వాఁడ శివకథ చదువనివాఁడయేని

వేయు చెప్పంగ నేల పృథ్వీతలేంద్ర!

కాశి కేఁగినఁగాని మోక్షంబు లేదు.

	ఉ.	
తేలుచుఁ జొన్నయాకుపయిఁ దేనియవోలిన యాజవంజవ

శ్రీలఘుభోగసిద్ధిఁ బడి చిక్కినఁ జిక్కు మహాపదంబుధిం

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 22 అక్టోబరు 2020న 03:42కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

